
Annotatsiya: Ushbu maqolada  oʻsmir yoshidagi oʻquvchilarni kasb 

hunarga yoʻnaltirishning  oʻziga xos asosiy  xususiyatlari  haqida ma’lumotlar 

berilgan.  

Kalit soʻzlar; oʻsmir, diqqat, tafakur, individual xususiyatlar, yetachilik, 

psixofiziologik oʻzgarishlar, krizis davri.   
 

 Hozirgi kunda mamlakatimizda yoshlarning jamiyatda oʻz oʻrinlarini 

topishlari uchun koʻplab ishlar amalga oshirilmoqda. Shu jumladan 

prezidentimizning oʻquvchi yoshlarni kasb hunarga tayyorlash toʻg’risidagi 

qarorlari misolida koʻrishimiz mumkin. Bu ishlardan koʻrinib turiptiki yoshlarni 

jamiyatda oʻz   oʻrnilarini egallashlari uchun va mamlakatimizga kerakli yetuk 

kadir boʻlib yetishib chiqishlari uchun oʻsmirlikdanoq ularni kasb hunarga 

yoʻnaltirishga alohida jiddiy e`tibor qaratishimiz  lozim.  Hozirgi kunda oʻsmirlar 

oʻtmishdoshlariga nisbatan jismoniy, aqliy, siyosiy jihatdan birmuncha ustunlikka 

egadir ularda jinsiy yetilish ijtimoiylashuv jarayoni, psixik  oʻsish oldinroq 

namoyon boʻlmoqda. “Endi  oʻsmir  bola emas, biroq  katta ham emas” aynan shu  

tarif  oʻsmirlik davrining muhim  xarakterini bildiradi. Ular  oʻzlarining layoqat,  

qobilyat va imkoniyatlarini malum darajada oʻrtoqlari va oʻqtuvchilarga 

koʻrsatishga intiladilar. Aynan mana shu davrda biz ularni fikrlari va xatti 

harakatlaridan kelib chiqan holda  ichki mativlari  qiziqishlari qobilyatlari irodaviy 

sifatlarini aniqlab olishimiz mumkin.                                               

  Oʻsmirlik davri “oʻtish davri”, “krizis davri” kabi   nomlarni olgan 

psixologik koʻrinishlari bilan harakterlanadi. Chunki bu yoshdagi oʻsmirlarning 

hatti  harakatida  muqobil, yangi sharoitlarda oʻz oʻrnini topa olmaganligidan 

psixik portlash hollari ham kuzatiladi. Oʻz davrida L.S Vigotski bunday holatni 

“psixik rivojlanishdagi krizis” dep nomlagan.  Kattalar  oʻsmirlarning foydali 

jamoa ishlarida muvaffaqiyatga erishishlarida yordam  berishlari va bu bilan 

ularning oʻz qadr – qimmatlarini namoyon qilishlariga imkon berishlari lozim. Aks 

holda ular boshqalarning oldida oʻzlarini yuqori qoʻyishlari, bepisandlik bilan 

munosabatga kirishishlari mumkin. Buni ular oʻzlarining  qadr – qimmatlari  tan 

olinmasligini yoki kamsitilganligiga qarshi chiqib salbiy ishlar va xatti harakatlar 

orqali amalga oshirishlari mumkin boʻladi.  Hozirgi kunda yoshlar koʻplab 

qiyinchiliklarga  duch  kelishmoqda va turli xil ehtiyojlarga ega. Natijada, 

oʻsmirlik,  keng koʻlamli jismoniy,  ijtimoiy va kognitiv oʻzgarishlar sodir 

boʻladigan  vaqt  juda  qiyin  davr  boʻlishi mumkin. Ushbu oʻsmirlik 

oʻzgarishlariga qoʻshimcha ravishda, salbiy oilaviy munosabat, tengdoshlar bilan 

muammolari, xavfli moddalarga kirish va yuqori xavfli xatti-harakatlar kabi 

boshqa omillar koʻpincha ularga boshdan kechirayotgan qiyinchiliklarga yordam 

beradigandek tuyuladi. Shunday ekan oʻsmirlarning kasbga yoʻnaltirish hamda 

vaqtini mazmunli oʻtqazishga boʻlgan harakatlar talim jarayonida faoliyat olib 

borayotgan oʻqtuvchilar hamda ota – onalarning zimmasiga yuqori masulyat 

qoʻyadi. Maktab ta`limi oʻsmirlarning bilish jarayonlarini rivojlanish yoʻnalishini 

sifat jihatidan oʻzgarishda asosiy omil boʻlib xizmat qiladi. Oʻqish oʻsmirlar 

hayotida  katta oʻrinni egallaydi. Ular uchun mashg’ulotlarni bajarishda mustaqil 

faoliyat olib borishni yoqtirishadi. Boshqa davr bolalariga nisbatan oʻsmirlarning 

fanlarni muvafaqiyatli oʻzlashtirishlari, qiziqishlarning ortishi, oʻqtuvchining 

oʻquv materialaridan foydalanishi va tushuntira olish mahoratiga ega boʻlishi bilan 

bog’liq. Oʻqish faoliyati asosida oʻsmirlarning oʻz - oʻzini anglash darajasi 

kengayadi, boshqa odamlar atrof muhit haqidagi bilimlarini chuqurlashtiradi. 

Psixik rivojlanishning yangi bosqichi boshlanadi. Bilim oʻrganish ehtiyojlari 

asosida asta-sekinlik bilan oʻquv fanlariga  nisbatan qatiy ijobiy munosabat 

shakllanadi. Bu davrda oʻqishning yangi motivlari yuzaga keladi. Bu motivlar 

oʻsmirning, hayotiy rejalari, kelajakdagi kasbi va idealari bilan bog’liq boʻlgan 

holda bilish jarayonlari rivojlanish xarakteriga oʻz tasirini koʻrsatadi. Aynan 

oʻsmirlik davridan boshlab, bolalar hayotiy, ilmiy, badiy bilimlarni kengaytirishga 

alohida ehtiyoj sezadilar va bunga harakat qiladilar. Bilim oʻsmirlarga alohida bir 

quvonch bag’ishlaydi va uning tafakkur qilish layoqatini oshiradi. Lekin aksariyat 

yoshlar aynan anashunday murakkab vaziyatda tushkunlikga tushubqolishlari va 

ushbu vaziyatlarda oʻzlarini qoʻlga olishlari murakablashadi. Ularga oiladan yoki 

maktabning oʻqituvchilari tomonidan berilayotgan tanqidiy fikrlar, nasihatlar va 

nazoratli hatti harakatlar oʻsmir uchun oʻz shaxsiga boʻlayotgan hujumdek tuyiladi 

va ulardan uzoqlashadi, yoki qarshi chiqib oʻz fikrini himoya qilishga harakat 

qiladi. Bunday holat esa oʻzaro munosabatlarning salbiylashishiga sabab boʻladi. 

 Albatta bunday jarayonlarda oʻsmirning psixologik hamda fiziologik 

holatlarini hissobga olgan holda yondashib undagi kamchilik va oʻzgarishlarni 

toʻg’ri qabul qilish darkor, ularning mativlarini aniqlagan holda yunaltirilishi 

lozim. Bu esa oʻsmir bilan muloqotni yaxshilanishiga sabab boʻladi va oʻzaro 

ishonch mustahkamlanadi. Bunday vaziyatni oʻsmirni kasbga yunaltirish uchun 

dastlabki qadam sifatida baholash mumkin. Keying bosqichda oʻziga boʻlgan 

ishonchini oshirish uchun uni har bir jarayonda qoʻllab qoʻvatlash lozim, 

kamchiliklarini va hatolarini yengib oʻta olishini takidlab turilishi kerak. Keyingi 

bosqichga kelib oʻsmirlarning yutuqlarini doimo kuzatib borilishi yanada 

ruhlantirish undagi kuchni energiyani toʻg’ri yunaltirish oʻsmirdagi liderlik ya’ni 

yetakchilik qobilyatlarini shakillantirilishiga xizmat qiladi, shundagina jamiyatimiz 

uchun soʻglom, ma’naviyatli va yetuk kadrlarni yetishtirib chiqarishga oʻz 

hissamizni qoʻshgan boʻlamiz bu esa xalqimiz ichida jinoyatchilik va huquq 

buzarlikni hamda ishsizlikni oldini olish uchun hizmat qiladi.   

